
				এই পাতাটির মুদ্রণ সংশোধন করা প্রয়োজন। 
একাদশ পরিচ্ছেদ
শাহজাদার অভিযান
He was most desirous to persuade the English to embrace his claims. And support him with a force to enable him to advance upon Delhi and take possession of his capital and his throne.-Broome's Bengal Army.
মোগল রাজশক্তির অধঃপতন সময়ে ভারতবর্ষে অনেকগুলি স্বাধীন ও স্বতন্ত্র খণ্ডরাজ্য প্ৰতিষ্ঠালাভ করিয়াছিল ;-হায়দ্রাবাদের নিজাম এবং অযোধ্যার উজির মোগল বাদশাহের বিশ্বস্ত কৰ্ম্মচারী হইয়াও, স্বাধীনরাজ্য সংস্থাপিত করিয়াছিলেন ; বঙ্গ-বিহার-উড়িষ্যার নবাব নাজিম বাদশাহের সুবেদার হইয়াও, কর প্রদান করিতে বিস্মৃত হইয়াছিলেন ; ইউরোপীযগণ সওদাগর হইয়াও, সর্বত্র পরাক্রান্ত হইয়া উঠিতেছিলেন, মহারাষ্ট্র সেনানায়কগণ মোগল-রাজশক্তি সমূলে উৎখাত করিয়া, পুনরায় হিন্দু সাম্রাজ্য সংস্থাপিত করিবার জন্য দেশব্লুণ্ঠনে নিযুক্ত হইয়াছিল ;- ভারতবর্ষের সকল প্রদেশেই অরাজকতার প্রবল প্ৰতাপ বিস্তৃতি লাভ করিয়াছিল ; আভ্যন্তরিক দুর্বলতার সন্ধান লাভ করিয নাদির শাহ দিল্লী লুণ্ঠন করিয়া গিয়াছিলেন। আহমদ শাহ আবদালী আসিয়া পাণিপথের শেষ সমরে মহারাষ্ট্রপ্ৰতাপ পদদলিত করিয়া, ভারতবর্ষকে হীনবল করিয়া ফেলিয়াছিলেন।
• ”এইরূপ তুমুল রাষ্ট্রবিপ্লবের সময়ে মীর কাসিম যেমন মোগল রাজশক্তির প্রতিষ্ঠার জন্য উদ্বাহু হইয়া উঠিয়াছিলেন, আর अक्खन भूनगमॉन যুবকও সেইরূপ দুরাকাজক্ষাতাড়িত হৃদয়ে সেনাদল সংগ্ৰহ করিতেছিলেন।

	        এই পাতাটি অন্য কোনো ভাষায় উপলব্ধ নয়।

